
					Kaca iki durung katitiwaca
“Sapa? Wegah ah yen dudu Laras. Aku mung kepengin macari
si Laras wae kok Ri!”

“Hmm, ngene ya Ngga. Yen saiki kowe arep nyedhaki Laras,
kowe wis telat Ngga. Laras kuwi saiki wis duwe kanca cedhak. Bo-
caheluwih ngganteng lan luwih sugih tinimbang kowe!” Veri kan-
dha karo ngguyu.

“Gombal ah kowe Ri. Aku kok ora ngandel marang omongan-
mu Ri.” kandhane Angga ora percaya marang omongane Veri .

“Yawis yen kowe ora ngandel. Aku ki omong tenan sebab aku
ki wis tau weruh dhewe pacare si Laras, dadi ya isa mbandhingke
antarane kowe karo dhewek.” kandhane Veri karo alise njengkerut.

Anggasajak mikir-mikir krungu omongane kancane sing sajake
pancen tenanan. Let sak untara dheweke njur takon marang Veri.

“Hmm, yen kowe pancen wis tau weruh dhewe, saiki aku dak-
takon marang kowe Ri, pacare laras kuwi kaya sapa?”

“Wah piye ya, yen dakbandingake antarane kowe karo dhe-
weke, kaya-kaya bumi karo langit je. Soale ngene, pacare Laras ki
kaya bintang film, Anjasmara, ngerti ta kowe bintang sinetron Anjas-
mara kae?” pitakone Veri.

“Wah yen mung kaya Anjasmara wae, ya isih ngganteng aku
ta Ri?” semaure Angga medhot omongane Veri.

“Kowe karo Anjasmara nggantheng kowe? Lha sing nyawang
karo didhipet mripate pancen iya. nanging ya dak akoni menawa
kowe ki ya pancen klebu duwe rupa nggantheng Ngga. Nggan-
thengmu ki kaya... hmmm, sapa ya? Ooo, Iya kaya Tukul Arwana...!
Kandhane Veri njur langsung cekakakan latah-latah.

Anggangamuk-ngamuk, arep mbandhem sepatu. Veri saiki ke-
thok lagi mikir-mikir maneh. Angga ki kepriye ta, tinimbang mikir
Laras, la mbok mikir liyane. Saiki ki rakapa-apa mundhak, numpak
bis sekolah wae ya mbayare mundhak. Kok isih kober-kobere mikir
pacar wae, ngono batine Veri.

“Ngga, kowe gelem manut aku apa ora? Aku saiki isa nulungi ko-
we, turangger kowemanut?” kandhane Veri nyedhaki lungguhe Angga.

“Piye, piye Ri?” Angga takon marang Veri.

“Ngene. Si Laras iku yen mangkat sekolah rak numpak bis ta.
Lha kowe saiki, isa apa ora, yen bali sekolah numpak bis mbayari
Laras. Ethok-ethoke nulungi. Suwe-suwe mengko si Laras rak duwe
ati marang kowe...”

